
ᐃᓗᓕᖏᑦ:  
ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑦᓯᕋᖅᓯᒪᒻᒪᑕ ᐃᓘᓐᓇᖏᓐᓂᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᓐᓂᒃ ᐊᓯᖏᓐᓂᓪᓗ ᖃᐅᔨᒪᒍᒪᔪᓂᒃ ᑐᑦᓯᕋᖁᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑐᓂᔭᐅᖑᒪᓪᓗᑎᒃ ᐊᐃᕖᑦ ᖁᕕᐊᒋᓪᓗᒋᑦ ᐊᖑᓇᓱᑦᑕᐅᒍᓐᓇᕐᓂᖏᓐᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᓂᑐᐃᓐᓇᖃᖅᑎᓪᓗᒋᑦ ᓈᓴᐅᑎᓕᒃ 61 ᐃᖃᓗᓐᓂ ᓯᑦᑕᕝᕙ 26 ᐅᑦᑑᕝᕙ 1, 2009-ᒧᓄᑦ, ᑲᑎᒪᔩᑦ 
ᕿᒥᕐᕈᔪᔪᑦ ᐊᖏᖅᓱᑎᓪᓗ ᑐᑦᓯᕋᐅᑎᓂᒃ ᐱᔭᐅᓯᒪᔪᓂᒃ ᐊᐃᕕᕐᓂᒃ ᖁᕕᐊᒋᓪᓗᒋᑦ ᐊᖑᓇᓱᓐᓂᐅᔪᓂᒃ. 
ᒪᕐᕉᓐᓂᒃ ᑭᖑᕙᐅᖅᑲᔫᓐᓂᒃ ᑐᑦᓯᕋᐅᑎᑕᖃᔪᒻᒥᔪᖅ ᑐᓂᔭᐅᔫᓐᓂᒃ ᑭᖑᓂᖓᒍᑦ ᑲᑎᒪᓂᐅᑉ 
ᕿᒥᕐᕈᔭᑦᓱᐅᑎᑦᑕᐅᖅ ᐊᖏᖅᑕᐅᔪᔪᑦ.  
 
ᒫᓐᓇ ᐃᒪᐃᓕᖓᔪᖅ:  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᔪᔪᑦ ᐅᑯᓇᓐᖓᑦ ᖁᕕᐊᒋᓪᓗᒋᑦ ᐊᖑᓇᓱᐊᕈᑎᑦᓴᐅᔪᓂᒃ 
2010-ᒥ:  

• ᓴᓂᕋᔭᒃ - 15 ᐊᐃᕖᑦ; 
• ᕼᐊᓂᒃ ᓚᐃᒃ ᓅᑎᑦᓯᔩᑦ, ᐊᕐᕕᐊᑦ - 6 ᐊᐃᕖᑦ; 
• ᐋᑕᒥ ᑭᐊᑕᐃᓐᓇᖅ, ᓴᓪᓗᐃᑦ, ᑯᐸᐃ (ᓄᓇᕕᒃ) – 8 ᐊᐃᕖᑦ; 
• ᐃᐅᕋᓐ ᐃᒥᖅᑕᐅᑦ, ᓯᑯ ᓅᑎᑦᓯᔩᑦ, ᓴᓪᓕᖅ - 12 ᐊᐃᕖᑦ; 
• ᓘᒃ ᐃᑦᑐᒃ, E & E ᓅᑎᑦᓯᔩᑦ, ᓴᓪᓕᖅ - 12 ᐊᐃᕖᑦ.   

 
ᓅᕙᐃᕝᕙ 1, 2010-ᖑᑎᓪᓗᒍ, 12 ᐊᐃᕕᕐᓂᒃ ᖁᕕᐊᒋᓪᓗᒋᑦ ᐊᖑᓇᓱᓐᓂᕐᒧᑦ ᓚᐃᓴᓐᓰᑦ ᑐᓂᔭᐅᔪᔪᑦ 
ᓄᓇᓕᖏᓐᓂ ᓴᓪᓖᑦ; 5 E & E ᓅᑎᑦᓯᔨᓄᑦ (ᓘᒃ ᐃᑐᒃ) ᐊᒻᒪᓗ 7 ᓯᑯ ᓅᑎᑦᓯᔨᓄᑦ (ᐃᐅᕋᓐ ᐃᒥᖅᑕᐅᑦ). 
ᑲᑎᑦᓱᑎᒃ 8 ᐊᐃᕖᑦ ᐊᖑᔭᐅᔪᔪᑦ, ᓯᑕᒪᑦ ᐊᐃᕝᕕᐊᕐᓂᐅᔪᑦ ᑲᔪᓯᓂᖃᑦᓯᐊᕋᑎᒃ ᓯᓚ ᐱᔾᔪᑕᐅᓪᓗᓂ 
ᑲᔪᓯᒍᓐᓃᖅᓯᒪᔪᑦ. ᓚᐃᓴᓐᓰᑦ ᑐᓂᔭᐅᔪᓐᖏᑦᑐᑦ ᐊᒥᐊᒃᑯᓄᑦ.  
 
2010-ᒥ ᐊᐃᕝᕕᐊᕐᓂᕐᒧᑦ ᖁᕕᐊᒋᓪᓗᒍ, ᐊᐃᕕᕐᓂᒃ ᖁᕕᐊᒋᓪᓗᒋᑦ ᐊᖑᔭᐅᒐᓱᐊᕐᓂᖏᓐᓄᑦ ᐅᓂᒃᑳᑦ 
ᓴᖅᑭᖅᑕᐅᔪᔪᑦ ᐊᑐᓕᖅᑎᑕᐅᑦᓱᑎᓪᓗ ᓯᕗᓕᖅᐹᒥ. ᖁᕕᐊᒋᓪᓗᒍ ᐊᖑᓇᓱᓐᓂᕐᒧᑦ ᐅᓂᒃᑳᓕᐅᕐᕖᑦ 
ᐊᑐᖅᑕᐅᔪᔪᑦ ᓄᐊᑦᓯᒍᑕᐅᓪᓗᑎᒃ ᐊᖑᔭᐅᔪᓅᖓᔪᓄᑦ ᑐᓴᕋᑦᓴᓄᑦ, ᓲᕐᓗ ᓇᒥ ᓄᓈᖅᑕᐅᓐᓂᕐᒪᖔᖅ, 
ᖃᓄᐃᑦᑑᓂᖓᓂᒃ ᐆᒪᔫᑉ, ᐱᔭᐅᔪᑦ/ᐊᓐᓇᐃᔭᐅᔪᓪᓗ ᖁᕕᐊᒋᓪᓗᒍ ᐊᐃᕝᕙᒐᓱᐊᕐᓂᐅᔪᓂᒃ. 2008-
ᖑᑎᓪᓗᒍ, ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᖃᐅᔨᒃᑲᐃᔪᒻᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ ᐃᓱᒪᓕᐅᕆᒍᓐᓇᖏᓐᓂᕋᖅᓱᑎᒃ ᐊᓐᓇᐅᒪᔾᔪᑕᐅᒋᐊᓕᓐᓄᑦ ᐊᖑᔭᐅᓂᕆᕙᑦᑕᖏᓐᓄᑦ ᐊᐃᕖᑦ 
ᓄᓇᕗᒻᒥ ᐅᓪᓗᒥᓯᐅᑕᐅᓂᖅᓴᐃᑦ ᒥᑦᓴᐅᓯᔭᐅᔪᑦ ᐱᔭᐅᓚᐅᓐᖏᓐᓂᖏᓐᓂ ᐱᐅᓂᖅᓴᓂᓪᓗ 
ᐅᓂᒃᑳᓕᐅᖃᑦᑕᓕᓐᖏᓐᓂᖏᓐᓂ ᐊᖑᓇᓱᑦᑏᑦ.  
 



ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᓇᓗᓇᐃᖅᓯᔪᔪᖅ 100% ᐅᑎᖅᑎᑕᐅᓐᓂᕆᐊᖏᑦ 
ᐅᓂᒃᑳᓕᐅᕐᕖᑦ; ᐅᖃᐅᓯᐅᓯᒪᔪᖅ ᐅᓂᒃᑳᓕᐅᕐᕖᑦ ᐱᔭᕆᐊᑭᑦᑑᓐᓂᕆᐊᖏᑦ ᐊᑐᕆᐊᖏᑦ ᑭᐅᔾᔪᑕᐅᔪᓪᓗ 
ᑎᑭᓯᒪᑦᓱᑎᒃ ᒥᓂᔅᑕᐅᕕᖓᓐᓄᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑭᖑᕙᐅᖅᑲᑎᓐᓇᒋᑦ. ᐊᖑᓇᓱᓐᓂᕐᒧᑦ 
ᐅᓂᒃᑳᓕᐅᕐᕖᑦ ᑲᔪᓯᓂᖃᑦᓯᐊᑦᓯᐊᔪᔪᑦ ᐅᓂᒃᑳᕐᕕᐅᑦᓱᑎᒃ ᐊᐃᕝᕙᑦᑕᓕᒫᓂᒃ, ᐊᓐᓇᐃᔭᐅᔪᓂᒃ 
ᓄᓈᖅᑕᐅᔪᓂᓪᓗ. ᓱᒋᐊᖅᑕᐅᔪᑦ ᐅᖃᐅᓯᐅᔪᑦ ᑎᑭᐅᒪᔪᑦ 2-ᓂᒃ 15-ᓄᑦ ᐊᑐᓂᑦ ᐊᐃᕕᖅ, ᐊᐃᕕᕐᓂᒃ 
ᐊᓐᓇᐃᔪᖃᖅᓯᒪᓐᖏᑦᑐᖅ, ᐃᓚᖓᓪᓗ ᓅᑎᑦᓯᔨᐅᑉ ᐅᖃᖅᓯᒪᔪᖅ ᐱᖓᓱᑦ ᐊᐃᕖᑦ ᐱᖓᓲᔪᖅᑐᓂ 
ᐊᐃᕝᕙᑦᑕᐅᔪᓂ, ᐊᑕᐅᓯᐊᕐᓱᑎᒃ ᐊᐃᕝᕕᐊᖅᓱᑎᒃ, ᕿᒪᐃᓐᓇᖅᑕᒥᓂᐅᔪᑦ ᑲᖐᒋᔭᐅᒧᑦ ᖁᐱᕐᕈᖃᕆᐊᖏᑦ. 
ᑭᓯᐊᓂᓕ ᒪᒥᐊᓇᖅᑑᒐᓗᐊᖅ ᓂᕿᓂᒃ ᐃᓚᓐᖓᐃᕕᐅᓐᓂᖏᒻᒪᑕ ᖃᐅᔨᓴᕋᑦᓴᐅᔪᓂᒃ 
ᓇᓗᓇᐃᖅᓯᒍᑕᐅᒐᔭᖅᑐᓂᒃ ᖁᐱᕐᕈᖃᕆᐊᖏᑦ.  
 
ᐃᓱᒪᓕᐅᕈᑕᐅᔪᑦ:   
 
1. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᕐᒪᑕ ᐱᐅᔪᓂᑦ ᑐᓴᖅᐸᑦᑕᒥᓂᒃ ᐅᓂᒃᑳᖑᔪᓂᒃ 

ᐊᐃᕝᕕᐊᖅᑐᒥᓂᕐᓄᑦ ᐅᓂᒃᑳᓕᐅᕐᕕᓐᓂᒃ, ᐊᑐᕐᓇᕐᓂᖏᑦ ᑐᓴᕋᑦᓴᐃᑦ ᐱᔭᐅᔪᑦ ᐃᓇᑦᓯᑲᓐᓂᕈᑕᐅᔪᑦ 
ᐊᑐᖅᑕᐅᓂᖏᓐᓂᒃ ᐅᓂᒃᑳᓕᐅᕐᕖᑦ.  

 
2. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᖑᕙᕆᐊᕆᓗᑎᒃ ᐃᓱᒪᑦᓴᖅᓯᐅᕈᑕᐅᔪᓂᒃ 

ᐅᐃᕝᕕᐊᕐᓂᐅᕙᑦᑐᓄᑦ ᖁᕕᐊᒋᔭᐅᓪᓗᑎᒃ ᓴᓐᓂᕈᑎᒧᑦ ᐊᒻᒪᓗ ᐃᒡᓗᓕᐅᑉ ᑲᖏᖅᓱᖓᓄ 
ᐱᓕᕆᖃᑎᒌᑦᑐᓄᑦ. ᐃᓱᒪᑦᓴᖅᓯᐅᕈᑕᐅᓂᐊᖅᑐᑦ ᖃᑦᓯᐊᑎᕐᓗᑎᒃ ᐱᒋᐊᕆᐊᖃᕐᓂᖏᑦ, ᓇᓪᓕᒍᓱᓐᓂᕐᒧᑦ 
ᐊᖑᓇᓱᒍᓐᓇᕐᓂᖏᑦ, ᐆᒪᔪᐃᑦ ᐃᒋᑕᐅᑐᐃᓐᓇᖃᑦᑕᕐᓂᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ ᓅᑎᑦᓯᔨᐅᑉ.  

 
 
ᐃᓱᒪᓯᐅᖅᑕᐅᔪᑦ: 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᕿᑎᐊᓄᑦ ᐅᑭᐅᖅᑕᖅᑐᒧᓪᓗ  
 
ᐋᖅᑭᓱᖅᑕᐅᔪᑦ: ᓯ. ᕗᕋᐃᒻ, ᐃᖃᓗᓕᕆᓂᕐᒥᒃ ᐊᐅᓚᑦᓯᓂᕐᒧᑦ ᑐᑭᒧᐊᑦᑎᑦᓯᔨ, ᐃᖃᓗᓕᕆᔨᒃᑯᓐᓂ 
ᐃᒪᕐᒥᐅᑕᓕᕆᔨᒃᑯᓐᓂ.ᓗ ᐅᐃᓂᐲ 
 
ᐅᓪᓗᖓ: ᓅᕙᐃᕝᕙ 5, 2010 
 
 
 


